
QENDRIMI I DIPLOMACISE ITALIANE NDAJ KRY-
ENGRITJES SE VITIT 1910

Viti 1910,viti 1 Betejés s¢ Kaganikut ishte edhe vit i
zhvillimit t€ ngjarjeve shumé té€ mprehta né skenén politike dhe
ushtarake té Ballkanit e né kété kuadér edhe né trojet shqiptare.
Si rezultat 1 raportit t€ forcave né arenén ndérkombétare. shtohet
gjithnjé e mé shumé interesimi 1 Fuqive t¢ Médha, pra dhe i
[talis€, dhe 1 pérfagésuesve té tyre diplomatik e ushtarak ndaj
Lévizjes Kombétare Shqiptare né pérgjithési dhe ndaj ngjarjeve
qé zhvilloheshin né Vilajetin e Kosovés né veganti.

Me kété rast po vegoymé interesimin e madh té
pérfagésuesve konsulloré té Italisé né trojet shqiptare. sidomos
interesimin e konsullit italian Gallantit né Shkup i cili si diplomat
karriere gé 1shte do t'1 pércjellé me interesim té jashtézakonshém
té gjitha ngjarjet qé zhvilloheshin né territorin q¢ mbulonte kjo
konsullaté.

Punimi mbéshtetet né dokumentet qé ruhen né Arkivin
¢ Ministrisé s¢ Punéve 1€ Jashtme té [talisé né Romé, gé jané
sistemuar né fondin e veganté t€ konsullatés s¢ Shkupit.

Interesimi i1 diplomacisé italiane pér ngjarjet né trojet
shqiptare. pra edhe pér ngjarjet né Kosové. ishte i madh si pér
rrethanat qé 1 parapriné Kryengritjes sé vitit 1910, ashtu edhe
pér veté Kryengritjen pér personalitetet kryesore té kryengritjes
dhe fatin e tyre dhe pér ngjarjet té cilat e pasuan até mé pas né té
gjitha aspektet.

Ng kété kuadér konsullata italiane né Shkup rregullisht
¢ informonte Ministriné ¢ Punéve té Jashtme né Romé dhe
ambasadorin italian né Stamboll pér té gjitha ngjarjet qé
ishin me interes pér politikén italiane né Vilajetin e Kosovés
dhe né vise t€ tjera shgiptare. Ata i pércillnin me pérpikéri si
marrédhéniet shqiptare me pushtetin osman, ashtu edhe ato né
mes t€ shqiptaréve dhe fqinjéve té tyre. Heré pas heré konsujt
italiané né trojet shqiptare paraqitnin edhe mendimet e tyre né
lidhje me ngjarjet qé zhvilloheshin né kéto troje. Qéndrimet e
tyre personale né té shumtén e rasteve pérputheshin plotésisht
me géndrimin zyrtar té diplomacisé zyrtare italiane. Kéto
informacione dhe géndrime béheshin né interes té informimit sa
mé té ploté té¢ Ministrisé s€ Punéve té Jashtime, q€ pastaj né bazé
té tyre si dhe té burimeve t€ tjera, diplomacia italiane varésisht
nga objektivat e interesat shtetérore do té marré qéndrim karshi
céshtjes shqiptare né pérgjithési, pra edhe té ngjarjeve né
Vilajetin e Kosovés né kuadér té saj. E shohim t€ nevojshme
té theksojmé se géndrimet e konsujve italiané, sikurse dhe
géndrimet e politikés zyrtare italiane kundrejt ¢éshtjes shqiptare
e né kété rast edhe kundrejt kryengritjes sé vitit 1910, nuk ishin
gjithheré t& drejta dhe korrekte, ngase i shérbenin interesave
shtetérore dhe politike t& Italisé.'

Jané té shumta raportet e konsujve italiané edhe pér
ngjarjet qé i parapriné kryengritjes s€ vitit 1910. Késhtu psh. Né
njé Raport té gjeré t& datés 24 janar 1910 me titull “Arrestimi i

| Prof. dr. Fehmi Rexhepi, Qéndrimi i konsullit italian né Shkup ndaj
céshtjes shqgiptare gjaté viteve 1909-1910, Kosova, Nr. 28, Instituti i Histo-
risé — Prishting, f. 151.



QENDRIMI I DIPLOMACISE ITALIANE NDAJ.... 57

ilegaléve myslimané (lexo shqiptaré) né sanxhakun e Prishtinés™,
konsulli italian né Shkup-Galanti e informon Ministriné e Punéve
té Jashtme, pér operacionet e ndjekjes té njésiteve té€ ushtrisé
e xhandarmérisé turke kundér refugjatéve “myslimané (lexo
shqiptaré, shénim 1 F.R.) né Gjilan g€ organizohej me géllim té
carmatosjes sé tyre.

Ai ndér té tjera theksonte nenin 32 t&€ “Ligjit mbi bandat”
duke béré me dije se né mbéshtetje té tij jané arrestuar edhe graté
dhe fémijét e 5 familjeve té fshatit Slivové. Kjo béhej pér t’i
detyruar meshkujt té€ dorézoheshin. Né vazhdim konsulli njofton
pér konflikte né Siriniq (mé& 20 janar) né mes té t€ arrestuarve
shqgiptaré dhe ushtarakéve turq me ¢’rast njé shqiptar vritet dhe
njé tjetér plagoset. Po késhtu edhe njé xhandar plagoset réndg.
Edhe né kété raport shqiptarét quheshin “myslimané”.?

Mé 30 janar 1910 raporton gjerésisht mbi ¢éshtjen e
gjuhés shqgipe. ku ndér té tjera theksohet propaganda xhonturke
né favor té alfabetit arab si dhe ndérrimet qé béheshin né
pushtetin lokal me géllim té€ imponimit té kétij alfabeti. Térheq
vémendjen konflikti né mes té Masar beut, valisé sé¢ Shkupit
dhe Nexhip Dragés, deputet 1 Shkupit né Parlamentin osman.
Me kété rast konsulli Gallanti né Shkup mban njé géndrim té
drejté ndaj ¢éshtjes sé alfabetit, duke konstatuar se “Politika e
regjimit t€ vjetér, q¢ ndalonte rreptésishté shkrimin shqip, tani
nuk dallohet prej asaj t&é xhonturqve”.’ Edhe né raportin e 3
shkurtit a1 njofton mbi konfliktin midis autoriteteve lokale dhe
Nexhip Dragés po pér ¢éshtje té alfabetit. si dhe pér arsenalin
propagandistik t& xhonturqve.® Vlen té theksohet se pér kété
qéllim i1shin angazhuar edhe hoxhallarét, té cilét mbronin me
fanatizém alfabetin arab. Madje, ata pér té realizuar synimet nuk
kursenin as fyerjet mé té rénda kundér pérkrahésve té alfabetit

2 Ministero Degli Affair Esteni, Konsullata e Shkupit, nr. 36/12, Raporti i 24
Jjanarit 1910.

3 Po aty. nr. 48/15, Shkup, 30 janar 1910.

4 Po aty, nr. 57/18, Shkup, 3 shkurt 1910.

fatin. duke i akuzuar shpesh heré edhe si pérkrahés té alfabetit
sllav. N¢é kété vazhdé konsulli njofton pér kérkesén e hoxhés
dhe té€ fanatikéve t&¢ Xhamisé kryesore té Shkupit pér shkarkimin
¢ Nexhip Dragés. i cili e kishte hedhur poshté kété iniciative.
Pérkundrazi ai kérkonte doréheqjen e Masar beut. Ndérkagq,
pér Urdhéresat e Qeverisé, me té cilén parashihej pérdorimi i
shkronjave arabe né shkollat shqipe, pér kérkesén e nxénésve
€ Gjimnazit t& Shkupit qé t¢ mésojné me shkronja latine. pér
hoxhallarét q¢ mbronin shkronjat arabe si dhe pér sektin e
bektashinjve qé ishte deklaruar haptazi né favor té alfabetit latin,
1 njoftonte mé 10 mars té kétij viti.*

Gjaté kohés sa zhvilloheshin operacionet luftarake né
Betjén e Kaganikut. konsujt italiané nga Shkupi. Manastiri e
Shkodra, njoftonin né detaje pér ashpérsiné e luftimeve duke
potencue gjithnjé¢ edhe qéndresén heroike té kryengritésve
shqiptaré t€ udhéhequr nga Idriz Seferi dhe trimat e tjeré té késaj
ane. Pér t& gjitha kéto ngjarje né€ Vilajetin e Kosovés, konsulli
italian né Shkup Gallanti njoftonte né raportin e tij mé 10 mars
té kétij viti.°

Mbi situatén né regjionet shqiptare Ministria italiane e
Punéve té€ Jashtme informohet me 5 maj 1910 pos tjerash edhe
pér takimin e Valiut t¢ Shkupit né Kaganik me komandantin e
Shtabit Operativ Shefqet Dérgut Pashén, si dhe pér masakrat
e reparteve turke né fshatrat e Moravés sé Epérme. Eshté me
interes té theksohet se né kété informacion béhet e ditur se gjaté
luftimeve té fundit ishin paré edhe femrat e fémijé t€ moshés
rreth 8 vjegare duke shtiré me armé mbi trupat turke. M€ tej jepen
té dhéna pér rrugétimin e 16 batalioneve redifésh t& dérguar né
drejtim té Gjilanit, Ferizajt, Shkupit dhe Preshevés. Béhet e ditur
pér dénimet me vdekje t& 20 shqiptaréve nga Gjyqi Ushtarak 1
Ferizajt, si dhe pér takimin qé kishte pas me Valiné konsulli i

5 Po aty, nr. 99/35, Shkup, 10 mars 1910.
6 Po aty.

pérmendur. Ai rreth amnistisé kishte deklaruar se “nuk pérfshiné
Vilajetin e Kosovés™. duke theksuar se do té hartohej njé projekt
i ve¢anté nga Valiu. “qé€ do té pérfshinte vetém deliktet e kryera
midis shqiptaréve.™’

Nga raportet e konsujve té Italis€ né trojet shqiptare gjaté
viti 1910 gjenden té dhéna té shumta edhe pér veprimtariné e
bandave bullgare né Vilajetin e Kosovés, sidomos né rrethin
e Shkupit. Shtipit. Egri Pallankés, Kratovés dhe Kumanovés.
Késhtu pér veprimtarin€é e bandave bullgare né Vilajetin e
Kosovés jepen t&é dhéna me interes né raportin e 19 korrikut
té vitit 1910. Si nga shumé raporte té tjera edhe nga ky raport
hetohet simpatia e ve¢anté e konsullit Gallanti né Shkup ndaj
shqiptaréve katoliké té regjionit t&€ Gjilanit, q€¢ akuzoheshin
prej autoriteteve se “‘favorizonin prijésin e njohur Idriz Seferin,
organizatorin e Kryengritjes shqiptare t¢ Kacanikut, pér ¢ka i
nénshtroheshin terrorit turk”. Pasi njofton pér 8 katoliké t& fshatit
Vérnez qé ishin arrestuar e torturuar, si dhe pér famullitarin e
Letnicés Dom Shtjefén Krasniqin i cili kishte shkuar né Shkup
pér t& kérkuar ndihmén e konsullit té¢ Austrisé. Edhe prifti tjetér
1 Letnicés Dom Luka ishte arrestuar né Pidi¢ me ¢’rast “oficerét
osman argétoheshin duke 1 thé&né: “thirr1i né ndihmé konsujt e
Italisé dhe Austrisé™.?

Neé raportin e 9 shtatorit konsulli italian né Shkup Gallanti
njofton Ministriné e Punéve té Jashtme té Italis¢ pér varjen e
Rrustem Kabashit, Bajram Marés dhe Zenel Zekés. Pasi flet
gjerésisht pér karakterin e tradhtisé si dhe pér bashképunimin
e Rrustem Kabashit me autoritetet turke.ai do té€ konstatojé se
“Kjo varje nuk shkaktoil ndonjé pakénaqési te shqiptarét sepse
até e mbanin pér tradhtar, dhe vdekjen e tij e konsideronin si

hakmarrje”.’

7 Po aty, nr. 227/62, Shkup, 5maj 1910.
8 Po aty, nr. 384/92, Shkup, 19 korrik 1910.
9 Po aty, nr. 474/119, Shkup, 9 shtator 1910.

NE€ njé raport té gjeré prej 6 fagesh mé 16 shtator nén
konsulli né Prizren B. Zaculini e vinte né dijeni konsullatén né
Shkup se “javén qé shkoi kaluan batalionet ¢ mbrame redife.
meq¢ ishin amnistuar autoritetet me influencé béhet me dije
se shqiptarét sikur ishin nénshtruar ngase autoritetet e dinin se
ata “jan¢ mésuar t'i ndjekin dhe t'u binden kreréve té tyre.!°
Pasi flet pér represionin dhe pér siguriné publike. konstaton se
“deri diku jané t& kénaqur “myslimanét” qé pérbéjné shumicén
e popullatés sé kétij distrikti, kurse t€ pakénaqur t&é gjithé
t€ krishterét ¢farédo nacionaliteti qofshin™. Pér xhonturqit
konstatonte se jané kryeképut nacionalisté e panosomané. té
cilét béjné ¢mos pér t€ shuar ¢do ndjenjé nacionale, mbyllin
shkollat, gjobisin e shtypin. Sipas tij "té krishterét jané minoritet
dhe zéri 1 tyre nuk ¢on peshé™.

Duke gjvkuar dhe vilerésuar situatén aktuale nénkonsulli
i Prizrenit konstaton se: “véshtiré q¢ Qeveria osmane t'i detyrojé
shqiptarét ta harrojné hakmarrjen, qé té gjitha ¢éshtjet té
zgjidhen me gjyqe té rregullta” dhe duke pas parasysh shpirtin e
mentalitetin e shqiptaréve konstaton se “edhe njohésit mé té miré
jané skeptiké”. N& fund ai bén me dije se Turqia ka pas mbéshtetjen
e konsullatés austrohungareze e cila harron heré pas here té jep
mbéshtetje e sado pak t’i mbrojé katolikét té cilét kur shkonin né
kété konsullaté pér té kérkuar mbéshtetje zhgénjeheshin. Eshté
e qgarté pse raportet midis “katolikéve” dhe konsullatés jané té
ftohura. Né anén tjetér raportet midis konsullatés sé Austro-
Hungarisé dhe autoriteteve qeveritare: “jané béré mé té aférta,
intime e té pérzemérta, q€ para operacioneve nuk ishin aspak té
mira”."

MEé 22 shtator 1910 Gallanti pérmes njé raporti té titulluar
“Situata né regjionet shqiptare”'? kérkon qé té garantohen “disa
té drejta” dhe konstaton se trupat qé kané mbetur aktualisht né

10 Po aty, nr. 84/53, Prizren, 16 shtator 1910.
11 Po aty.
12 Po aty, nr. 486/122, Shkup, 22 shtator 1910.



QENDRIMI I DIPLOMACISE ITALIANE NDAJ.... 61

krahinat shqiptare jané té pamjaftueshme dhe garnizonet nuk do
té duhej té zbrazeshin para se té realizohej rikonstruimi i rrjetit
rrugor, g€ jané mé se t€ domosdoshme qé t€ mund té€ veprohet pa
befasime té rrezikshme. Po ashtu ai kérkon gé pér kété géllim té
mobilizohen forca té kufizuara.

Edhe gjaté tetorit kemi raporte, (mé 11 dhe 22) pér
situatén né krahinat shqiptare ku pos tjerash njoftohet pér
vrasjen ¢ Hasan Cajés né Korab 1 cili kishte pranuar si mysafir
né konaget e veta trupat qé operonin né ekspeditén e fundit né
kété zoné."

NEé njé raport tjetér mé 28 néntor 1910 konsulli 1 Shkupit
haptas del né mbrojtje té€ elementit bullgar né Vilajetin e Kosovés,
duke i akuzuar “myslimanét gé bashkéjetojné me geveriné...
kundér elementit bullgaré”. Né vazhdim njofton pér vendosjen e
1500 familjeve boshnjake, q€ do té thoté 7000 individé né kéto
troje. e q€ nuk ishin aspak té kénaqur sepse disa kishin tentuar té
kthehen né Bosnje. Pastaj njofton pér amnistiné ndaj shqiptaréve
si dhe rishqyrtimin e dénimeve t€ gjygeve ushtarake pér té cilat
konstaton se kané “qéllim ekskluziv politik”, pér t&€ konkluduar
se geveria nuk déshiron njé amnisti té€ vérteté dhe té pérgjithshme
ndaj shqiptaréve. Eshté me réndési té potencohet konstatimi i
konsullit: “me kété lig) geveria déshmon impotencén e vet, pér
¢ka shqiptarét do té diné pérséri ta shfrytézojné si né periudhén e
méparshme™. Si duket konsullit i vjen shumé keq qé “krijuesit e
zbatimit té€ planeve té geverisé qé duhet t’i shérbejné autoriteteve
na kujtojné metodat e regjimit antik, pér ¢ka si rezultat do té keté
efekte jo & favorshme pér stabilizimin e autoritetit té geverisé
né viset shqiptare™. "

Mé 7 dhjetor Roma informohet pér transferimin e Valiut
té Kosovés, Masar beut né Trebishiné té Edrenés. duke konstatuar

13 Po aty, nr. 513/130, Shkup, 11 tetor 1910 dhe 541/137, Shkup, 22 tetor
1910.

14 Po aty. nr. 587/751, Shkup. 28 néntor 1910.

vetém se kjo éshté béré me kérkesén e deputetéve shqiptaré
Nexhip Draga dhe Hasan Prishtina. por mungon géndrimi i tij
né lidhje me kété ¢éshtje.

Pér situatén né Sanxhakun e Pejés &shté raporti i
17 dhjetorit ku pos tjerash theksohet se né Gjakové &shté
varé Abdullah Kogija kryetar i fisit Gash e personalitet me
influencé, si dhe bajraktari i Krasniqes. Varja e tyre kishte
shkaktuar pakénaqési midis shqiptaréve. Pasi tlet pér pérpjekjet
e autoriteteve turke pér t’i kthyer refugjatét shqiptaré qé ishin
vendos né Mal té€ Zi konstaton se: “sa mé éshté e njohur njé
amnisti e tillé nuk do t& keté efekt praktik, meqé shqiptarét nuk
1a kané besén premtimeve té Qeverisé™. !

Sikurse gjaté viteve paraprake ashtu edhe gjaté viteve
1910, pérfaqésuesit diplomatiké italiané nga viset shqiptare
informojné mjafté hollésisht Ministriné e Punéve té Jashtme
té Italis€ n€ Romé dhe ambasadén italiane né Stamboll pér té
gjitha ngjarjet kyge q&€ ndodhnin né Vilajetin e Kosovés. Ata pos
tjerash njoftojné edhe pér léshimet e vogla qé i bénte geveria
turke ndaj shqiptaréve, si¢ ishte “Ligji mbi bandat”, ndérprerja e
¢armatimit t&€ métejmeé t€ popullsisé, caktimi 1 fondit t€ posagém
pér ndértimin e shtépive té€ djegura e té shkatérruara gjaté
operacioneve ushtarake, lejimin e shkollave shqipe, pérkundér
faktit se ajo kurré nuk hoqi doré nga pérdorimi i alfabetit arab.

Duke i analizuar raportet e konsujve italiané nga trojet
shqiptare e sidomos nga Vilajeti i Kosovés mésojmé se géndrimi
i tyre, sikurse edhe qéndrimi i politikés zyrtare italiane kundrejt
ngjarjeve né kéto troje e sidomos kundrejt ¢éshtjes shqiptare, nuk
ishte gjithheré i drejté dhe korrekt, sepse 1 shérbente interesave
shtetérore dhe politike t€ shtetit italian.

15 Po aty, nr. 606/158, Shkup, 7 dhjetor 1910.
16 Po aty, nr. 623/165, Shkup, 17 dhjetor 1910.



